2018 жылы 5 наурыздағы Н. Назарбаевтың  «Президенттің бес әлеуметтік бастамасы»
[bookmark: _GoBack] атты халыққа үндеуі.


Бірінші бастама: «Әрбір отбасына баспана алудың жаңа мүмкіндіктерін беру».
Оның шешімін тұрғын-үй ипотекасының қалың көпшілікке жаппай қолжетімділігін арттыру арқылы табуға барлық жағдай жасау керек деп ойлаймын.
Жұмыс істейтін әрбір адам несиеге пәтер сатып алып, оны отбасылық бюджетінің мүмкіндіктері аясында төлей алатындай болуы үшін арзан ресурстар ұсынатын тетіктер қажет
Көптеген азаматтардың арманы ақиқатқа айналары хақ.
Екінші бастама: «Жалақысы төмен жұмысшылардың еңбекақысын көбейту үшін олардың салық жүктемесін азайту».
Нәтижесінде, еліміздегі барша жалдамалы жұмыскерлердің кемінде үштен бірінің, бұл 2 миллионнан астам адам, жалақысы жұмыс берушіге салмақ салмай-ақ көбейетін болады.
Әрі қарай Үкімет табыс салығының прогрессивті шкаласын енгізу мүмкіндігін зерделеуі керек.
Үшінші бастама: «Жоғары білім алудың қолжетімділігі мен сапасын арттырып, студент жастардың жатақханадағы жағдайын жақсарту».
Қазір еліміздің жоғары оқу орындарында 530 мыңнан астам жас оқып жатыр, олардың 30 процентке жуығы мемлекет бөлген грантпен білім алуда.Бұл да жастарға мемлекет қамқорлығының айқын көрінісі.
Біз әлемдік стандарттарға сай білім беру жүйесін қалыптастыра отырып, студенттердің білім алуына және тұратын жеріне жағдай жасалуы тиіс деп білеміз. 
Бұл алдағы жылдарда өсе түсетін сұранысты ескергеннің өзінде жатақхана тапшылығының біржола шешілуіне септігі тиері анық.
Төртінші бастама: «Шағын несие беруді көбейту».
Өзін-өзі еңбекпен қамтыған және жұмыссыз тұрғындардың арасында жаппай кәсіпкерлікті дамыту үшін атқарылып жатқан жұмыстардың аясында жеңілдетілген шағын несие беру неғұрлым тиімді тетік саналады.
2017 жылы жалпы сомасы 32 миллиард теңге болатын 7200 шағын несие берілді.
Сондықтан, 2018 жылы қосымша 20 миллиард теңге бөліп, шағын несиелердің жалпы сомасын 62 миллиард теңгеге жеткізуді тапсырылды.
Нәтижесінде шағын несие алатындардың саны 2017 жылмен салыстырғанда 2 есеге артып, 14 мың адамға жететін болады.
Бұл жұмысты одан кейінгі жылдарда да белсенді жалғастыру қажет деп саналады.
Бастама мыңдаған адамға өз ісін ашуға мүмкіндік беретіндігімен маңызды.
Бұл, әсіресе, ауыл-аймақтар үшін, ауылдағы кәсіпкерлікті дамыту үшін айрықша маңызды екенін атап өткім келеді.
Бесінші бастама: «Елді газбен қамтамасыз етуді жалғастыру».
Елімізде газ өндіру Тәуелсіздік кезеңінде жылына 8-ден 52 миллиард текшеметрге дейін артты, әрі қарай да өсе түседі.
Қазір еліміздегі тұрғындардың 50 процентке жуығы газбен қамтамасыз етілген.
9 облысқа газ тартылған.
Дегенмен, орталық және солтүстік өңірлер әлі де газсыз отыр.
Біз Қараөзек (Қызылорда облысы) – Жезқазған–Қарағанды–Теміртау–Астана бағытында магистральді газ құбырын салу жобасын жүзеге асыруымыз керек.
Оған тиісінше қаражат тарту қажет болады, соның ішінде халықаралық қаржы институттарынан да.
Бұл 2,7 миллион адамды газбен қамтамасыз етумен қатар, шағын және орта бизнестің жаңа өндірістерін ашуға мүмкіндік береді.  Сонымен бірге, экология жақсарады.
Газға көшу тек Астананың өзінде зиянды қалдықтардың ауаға таралуын 6 есеге немесе жылына 35 мың тоннаға азайтады.
Бұл жобаны жүзеге асыру әрі қарай өзге өңірлерді де газбен қамтамасыз етуге мүмкіндік береді.
Президенттің бес бастамасы, оларды іске асыру жаңа жұмыс орындарын құруға, сол арқылы ел экономикасының әрі қарай дами түсуіне жол ашады деп сенеміз.

